Otsailaren 2a
Unión del Pueblo Navarro (UPN) talde parlamentarioari atxikitako foru parlamentari Ángel Ansa Echegaray jaunak idatziz erantzuteko galdera egin du 2021eko Banda Zabala - Kohesiorako Azpiegitura Digitalak Unibertsalizatzeko Programaren (ÚNICO - Banda Zabala) laguntzaren onuradun izanen ziren 115 udalerrien egoerari buruz (11-23/PES-00245). Hona Nafarroako Gobernuko Unibertsitateko, Berrikuntzako eta Eraldaketa Digitaleko kontseilariaren erantzuna:
Idatziz erantzuteko galderan aipatzen duzun prentsa oharrean jakinarazten zenez, laguntza horiek Banda Zabala - Kohesiorako Azpiegitura Digitalak Unibertsalizatzeko Programaren (UNICO21) barruan zeuden eta antzinako Ekonomia Gaietarako eta Eraldaketa Digitaleko Ministerioko Telekomunikazioen eta Azpiegitura Digitalen Estatu Idazkaritzak eman zuen.
Nafarroa lankidetzan ari da Ministerioarekin jarduketa horiek arlo digitalean gauzatzen laguntzeko. Hala ere, ongi dakizuenez, Nafarroako Gobernuak ez du eskumenik Gobernu Zentralak emandako laguntzetan.
Dena den, zure galderan aipatzen diren udalerrien egoera zehatza jakin nahi izanez gero, bai eta Foru Komunitateko beste udalerri guztien egoera zehatza ere, informazio hori esteka honen bidez eskura dezakezu: https://bandaancha.navarra.es/eu/
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

